
Kailasasabhasu Nrittavarnanam 2

కైలాససభాసు  నృత్తవర్ణనమ్  ౨

(రత్నసభాపతీశ్వర శివస్తవః ౨)

స్కన్దః  -
తద్దక్షిణే  రత్నలకౢప్తసదోమధ్యే   మహేశ్వరః ।
నృత్యత్యమ్బాముదే దేవస్తచ్ఛృణుష్వ మునీశ్వర ॥ ౩౮॥
- -

గణ్డాన్దోలితకుణ్డలీశ్వరమహాశ్రీకుణ్డలం      తాణ్డవే
పాణ్డిత్యం  ఘటయన్తమణ్డజముఖైశ్చణ్డేశ్వరాద్యైర్గణైః       ।
స్తోష్యన్తం  నిగమాన్తసారవచసామోఘైరమోఘైశ్శివం 
నృత్యన్తం  రజతాద్రిరత్నసదసి  శ్రీనీలకణ్ఠం   భజే ॥ ౩౯॥
తణ్డూద్దామగిరో   జయన్తి సవిధం శ్రీకైటభారే   త్యజ
బ్రహ్మన్బ్రహ్మరవాంశ్చ  సంహర హరే దూరం పరం సారయ ।
ఇత్థం  నర్తకచక్రవర్తినికటే    నృత్యోన్ముఖే తాదృశం
నృత్యన్తం  రజతాద్రిరత్నసదసి  పశ్యామి శమ్భుం సదా ॥ ౪౦॥
నృత్తాన్దోలచలచ్ఛిఖామృతగలత్ఖణ్డేన్దుసాన్ద్రోచ్చయే    
భ్రాజత్పాటలమణ్డలారుణలసద్వృన్దారకాణాం    గణే ।
మగ్నోభుగ్నవలగ్ననగ్ననిభృతే చూడాహివృన్దోఛవస -
న్నృత్యన్తం  రజతాద్రిరత్నసదసి  పశ్యామి శమ్భుం సదా ॥ ౪౧॥
నర్తార్తస్య  పదద్వయోః ప్లుతిచలద్ధేమాద్రిసోమార్యమా   -

క్ష్మాశేషాదికకమ్పనం విదధతం నృత్యన్తమీషత్స్మితమ్  ।
దేవీ పశ్యతి శఙ్కరం చ సుమహత్సానన్దనన్దోన్ముఖం 
నృత్యన్తం  రజతాద్రిరత్నసదసి  పశ్యామి శమ్భుం సదా ॥ ౪౨॥
యస్మిన్నృత్యత్వమీశే విదధతి భరితానన్దసన్దోహధామ్ని 
భూషాస్పన్దనహానిశఙ్కిహృదయో  మన్దం  విధత్తే పదమ్ ।
యోవాసశ్శిథిలం భవేదితి కరానాతన్వతే నిస్యదా-

కైలాససభాసు  నృత్తవర్ణనమ్  ౨

న్కేశాకుఞ్చనతః కరోతి భగవాన్కేన్దూచ  చక్రోత్తమౌ   ॥ ౪౩॥
నానర్తి ప్రసభం  ప్రసన్నహృదయో  రాత్నే సభాయాం శివః ॥ ౪౪॥
ఇత్థం  రాజతశైలే  చ దేవో రత్నసభాన్తరే ।
నృత్తం వితనుతే దేవ్యాః పురతస్సాయమీశ్వరః ॥ ౪౫॥
॥ ఇతి శివరహస్యాన్తర్గతే  మాహేశ్వరాఖ్యే కైలాససభాసు  నృత్తవర్ణనమ్  ౨ -

రత్నసభాపతీశ్వర శివస్తవః ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౩౩ - సభాసు
నృత్తవర్ణనమ్  । ౩౮-౪౫॥
- .. shrIshivarahasyam . mAheshvarAkhyaH prathamAMshaH . adhyAyaH 33 - sabhAsu

nRRittavarNanam . 38-45..

Notes:

Skanda స్కన్ద renders a eulogising prayer to Śiva శివ (the Sabhāpati సభాపతి) at Kailāsa
కైలాస , where He conducts His Dance Divine in the Mahāratnasabhā మహారత్నసభా
(Bejewelled Assembly) - which is one of the four constituent sabhā-sసభాసు (assemblies),

and is located in the Southern quarter.

